
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

«Туй овмöс» статья кузя 

2005 во вылö Коми Республикаса республиканскöй бюджетын 

артыштöм рöскод сьöмöн могмöдан пöрадок вынсьöдöм йылысь

«2005 во вылö Коми Республикаса республиканскöй бюджет йылысь» Коми Республикаса Оланпас збыльмöдöм могысь Коми Республикаса Правительство шуис:

Вынсьöдны «Туй овмöс» статья кузя 2005 во вылö Коми Республикаса республиканскöй бюджетын артыштöм рöскод сьöмöн могмöдан пöрадок содтöд серти.

Коми Республикаса Юралысь                                                 В. Торлопов

Сыктывкар

2005 вося февраль 28 лун

41 №

Вынсьöдöма

Коми Республикаса Правительстволöн

2005 во февраль 28 лунся 41 №-а шуöмöн

(содтöд)

«Туй овмöс» статья кузя

2005 во вылö Коми Республикаса республиканскöй бюджетын

 артыштöм рöскод сьöмöн могмöдан

ПÖРАДОК

Тайö Пöрадоксö лöсьöдöма «2005 во вылö Коми Республикаса республиканскöй бюджет йылысь» Коми Республикаса Оланпас збыльмöдöм могысь.

1. «Туй овмöс» статья кузя 2005 во вылö Коми Республикаса республиканскöй бюджетын артыштöм рöскод сьöмöн могмöдсьö Коми Республикаса сьöм овмöс министерствоöн Коми Республикаса туй агентстволы (водзö – Агентство) сьöмсö вуджöдöмöн кварталъяс вылö юклöмöн, мый артыштöма Коми Республикаса Юралысьöс вежысьöн вынсьöдöм Коми Республикаса республиканскöй бюджетлысь рöскод сьöмöн могмöдан тöлысся графикъясöн 2005 во вылö Коми Республикаса республиканскöй бюджетлöн своднöй бюджетнöй роспись серти да «2005 во вылö Коми Республикаса республиканскöй бюджет йылысь» Коми Республикаса Оланпасöн урчитöм туйвизьяс кузя збыль вöчöм удж серти.

2. Туй овмöс сьöмöн могмöдсьö Россия Федерацияса сьöм овмöс министерстволöн Коми Республика кузя федеральнöй казначействоöн веськöдланiн пыр Коми Республикаса Правительство да Россия Федерацияса сьöм овмöс министерстволöн Коми Республика кузя федеральнöй казначействоöн веськöдланiн костын Коми Республикаса республиканскöй бюджет збыльмöдöмсö кассöвöя могмöдöм йылысь 2003 во апрель 15 лунся артмöдчöм вылö подуласьöмöн.

3. Коми Республикаса сьöм овмöс министерство сетö Россия Федерацияса сьöм овмöс министерстволöн Коми Республика кузя федеральнöй казначействоöн веськöдланiнö реестръяс, кодъясöс дасьтöма бюджетнöй классификация кодъяс серти «Туй овмöс» статья кузя рöскод индöмöн да тайö сьöм видзöмсö индöмöн, мый вылö подуласьöмöн сьöмыс вуджöдсьö Агентстволöн лицевöй тшöт вылö, мый восьтöма Россия Федерациялöн сьöм овмöс министерствоса федеральнöй казначействолöн Сыктывкар кузя юкöнын кассöвöй рöскод водзö вöчöм вылö.

4. Агентстволöн лицевöй тшöт вылысь, мый восьтöма Россия Федерациялöн сьöм овмöс министерствоса федеральнöй казначействолöн Сыктывкар кузя юкöнын, сьöмыс вуджöдсьö татшöм документъяс вылö подуласьöмöн:

1) пöдрада организацияяслы сьöм вуджöдöм вылö мынтысян поручениеяс; 

2) сетöм сьöм юклöм кузя реестръяс объектъяс серти юклöмöн туйяс стрöитан удж лыддьöг серти, мый вынсьöдöма лöсьöдöм ногöн, да туй овмöс юкöнын мероприятиеяс серти, мый артыштöма «2005 во вылö Коми Республикаса республиканскöй бюджет йылысь» Коми Республикаса Оланпасöн;

3) тöлын ветлан автомашина туйяс лыддьöг, мый колö видзны Коми Республикаса республиканскöй бюджет тшöт весьтö, Коми Республикаса государство киын кутан öтув вöдитчан туйяс да сы вылын стрöйбаяс стрöитöм да выльмöдöм объектъяс лыддьöг, туй овмöс уджöдан линейнöй база объект лыддьöг; транзитнöй транспортöн ветлöм вылö ывла да туй сеть нормаöдз вайöдöм вылö рöскод юклöм, кодi сьöмöн могмöдсьö «Туй овмöс» статья кузя Коми Республикаса республиканскöй бюджет тшöт весьтö;

4) Коми Республикаса государство киын öтув вöдитчан уджалан туй сеть объект лыддьöг, кодöс видзöм да дзоньталöм могмöдсьö «Туй овмöс» статья кузя Коми Республикаса республиканскöй бюджет тшöт весьтö;

5) туй юкöнын вöдитчöм вылö ньöбöм техника да мукöд эмбур лыддьöг, мый вынсьöдöма Коми Республикаса Юралысьöс вежысьöн, кодi координируйтö уджсö туй овмöс юкöнын;

6) пöдрада удж вöчöм, туй техника ньöбöм вылö государственнöй контрактъяс, кöнi урчитöма мыйта колö вöчны удж (услуга) да кутшöм дон вылö, да наысь мынтысянног, а сiдзжö пасйöма обязательствояс олöмö пöртöм кузя öта-мöдыслысь кывкутöм, конкурснöй комиссиялöн заседаниеса сёрнигижöдлöн кадпас да номер, мый вынсьöдöма удж (услуга) вöчысьöс (вöчысьöс) да государственнöй öтув вöдитчан автомашина туйяс да на вылын искусственнöй стрöйбаяс видзöм вылö ньöбöм техника да мукöд эмбур вайысьöс (вайысьясöс) урчитöм кузя конкурслысь кывкöртöдъяс;

7) Коми Республикаса архитектура, стрöитчöм да коммунальнöй овмöс министерстволöн государственнöй неведомственнöй экспертизаöн веськöдланiнлöн проектно-сметнöй документация кузя положительнöй своднöй кывкöртöдъяс;

8) вöчöм уджлöн (услугалöн) дон да рöскод йылысь справка (КС-3 форма, мый кырымалöма заказчикöн да пöдрадчикöн), вöчöм удж (услуга) сдайтан-примитан актъяс лöсьöдöм формаяс серти.

5. Öтув вöдитчан автомашина туйяс видзöмкöд, дзоньталöмкöд, выльмöдöмкöд да стрöитöмкöд йитчöм вöчöм уджысь (услугаысь) кредиторскöй уджйöз сьöм обязательствояс кузя, мый примитöма воддза воясö да мый колö мынтыны «Туй овмöс» статьяöн артыштöм сьöм тшöт весьтö, вештыссьö Коми Республикаса республиканскöй бюджет тшöт весьтö рöскод сьöмöн быд лун могмöдöм вылö артыштöм пöрадок серти.

6. «Туй овмöс» статья кузя Коми Республикаса республиканскöй бюджетысь сьöм видзöм йылысь отчёт вылö Агентство сетö Коми Республикаса сьöм овмöс министерстволы:

1) отчётнöй бöрся тöлысьлöн 20-öд лунöдз воддза тöлысьысь объектъяс серти лöсьöдöм форма кузя вöчöм удж йылысь юöр;

2) лöсьöдöм форма серти да индöм кадколастö бухгалтерскöй отчётносьт;

3) колана дырйи – мукöд документ, мый эскöдö Коми Республикаса республиканскöй бюджетысь сьöм мог серти видзöмсö.

7. «Туй овмöс» статья кузя 2005 во вылö Коми Республикаса республиканскöй бюджетысь сетöм сьöмöн мог серти вöдитчöм бöрся видзöдö Агентство, Коми Республикаса сьöм овмöс министерство да Коми Республикаса каръяс да районъяс кузя сылöн  мутас органъяс.

Вудж. Ануфриева, 5 144 пас

